
Allt fyrir ástina... og galdra hljóðnemi  

Á laugardaginn 14. febrúar var opið hús í Klúbbnum Geysi þar sem 

við vorum að sameina valentínusar og eurovision í eina sæng með 

því að syngja popp,  rokk, blús og allt þar á milli í karókí. Þetta var 

mjög skemmtilegur og vel heppnaður dagur af því að allir hjálpuðu til 

við að elda frábæra mexíkóska kjúklingasúpu, að ganga frá á eftir og 

að fylla loftið með tónlist.  

Hin fræga poppstjarna Steinar Almarsson hélt fría tónleika og skemmti okkur 
mjög vel á karókíhátíðinni. Aðdáendum héldu engin bönd.  

Kjartan Emil Sigurðsson í vottunarheimsókn  

Gaman saman í borg munka  

Leið mín lá í vottunarheimsókn 
til Münchenar, borgar munka 
undir lok janúar síðastliðins. 
Þar hitti ég samverkamann 
einn sem kom frá Genesis 
klúbbnum í Bandaríkjunum. Við 
tveir gerðum okkur ferð í 
Svöluhreiður klúbbhúsið í 
borginni við ána Isar kenndri 
við munka suður í Bæjaralandi. 
Umræddur samverkamaður 
heitir Mark Buchanan og er 
lítillega kunnugur þeim Benna 
og Óðni sem fóru í þjálfun í 
Genesisklúbbinn á sínum tíma.  
 
Á mánudagsmorgni var klúbburinn 
Svöluhreiður heimsóttur og 
drukkið morgunkaffi. Við hittum 
þar fyrir Veru Hahn sem er Geysi 
að góðu kunn enda kom hún hingað á 
Evrópuráðstefnuna um árið. Við 
samverkamenn tveir skiptum okkur á 

deildir og fylgdumst með starfi 
skrifstofunnar og eldhússins. Svöluhreiður 
er á tveimur hæðum og mjög miðsvæðis í 

borginni steinsnar frá hjarta hennar. Eftir 
starf í deildum fórum við Mark þessi á fund 
með starfsmönnum, ráðgjafaráði og 
yfirstofnun Svöluhreiðursins. Það gekk allt 
ljómandi vel og margt gagnlegt kom þar 
fram.  

 
Á þriðjudeginum var farið í 
vinnustaðaheimsókn en Svöluhreiður og 

starf í bandarískum fjárfestingarbanka í 
Munkaborg, Þýskalands. Okkur var vel 
tekið og skoðuðum við þann vinnustað vel 

og lengi. Aftur komin í klúbbhúsið 
fylgdumst við með húsfundi en 
áður höfðum við verið viðstaddir 
deildarfundi.  
 
Þessi vottunarheimsókn var 
ánægjuleg og vel heppnuð. Mark 
hafði gert rúmlega tuttugu slíkar 
og þekkti vel til í Þýskalandi. Eftir 
heimkomuna og skil á 
vottunarskýrslu fengum við 
viðbrögð frá klúbbnum á okkar 
eigin frammistöðu og var hún 
jákvæð. Til þess var tekið hversu 

vel ég kunni og skyldi þýska tungu 
og Mark fékk líka klapp á bakið fyrir 
framangreinda þekkingu sína á 
þýsku velferðarkerfi.  

 
Þess má geta að klúbbhúsin í Munkaborg, 
sem eru tvö að tölu, taka virkan þátt í 
uppbyggingu klúbbsins í Minsk í Hvíta 
Rússlandi sem er lofsvert framtak. Það er 
gert með tilstuðlan yfirstofnunar klúbbanna 

Kjartan Emil og Mark Buchanan 2. frá hægri, ásamt 

góðu fólki í Scwalbennest Clubhaus.  

Félagar og starfsfólk snæða og ræða málin. Vera 

Hahn í bleikri peysu hægra megin fyrir miðri mynd 

framkvæmdastjóri Schwalbennest Clubhaus. Við 

enda borðsins situr Kjartan Emil.  


